
GOUVÈNÈ CUOMO ANONSE PWOJÈ NY WORKS YO PRAL MODÈNIZE AK REPARE SISTÈM KONTWÒL 

INONDASYON AK BARAJ YO NAN SOUTHERN TIER 

 

Yon envestisman $26.733.000 Dola pou 37 Pwojè Kontwòl Inondasyon ak Reparasyon Baraj 

 

Jodi a, Gouvènè Andrew M. Cuomo te anonse yon envestisman $26.733.000 dola pou pwojè NY Works 

ki pral finanse 37 pwojè sistèm kontwòl inondasyon ak reparasyon baraj nan Southern Tier.  

Pwojè New York Works la pou re‐envante devlopman ekonomik eta a avèk yon nouvo estrateji inovatè k 

ap mete Nouyòkè yo nan travay ankò pou rebati enfrastrikti eta a. Gwoup Travay la Force pral ede kreye 

anpil ak yon pakèt djòb. Pou fè sa, l ap kowòdone plan kapital detaye, l ap sipèvize envestisman ki nan 

pwojè enfrastrikti yo, epitou l ap akselere anpil santèn pwojè enpòtan nan eta a. 

 

Gouvènè Cuomo di konsa, “Pou yon dezyèm ane swivi, Eta New York adopte pou yon dezyèm ane swivi 

yon bidjè ki gen transfòmasyon ak ekilib ki diminye liy depans yo, pandan l ap konsantre sou kreyasyon 

djòb ak efikasite gouvènman an. Poto‐mitan bidjè sa a se pwogram New York Works, ki pral ede rebati 

enfrastrikti aje nou yo, tankou baraj yo ak sistèm kontwòl inondasyon, pou pwoteje moun ak pwopriyete 

yo toupatou nan eta nou an.” 

 

Senatè Eta a, Tom Libous, di konsa, “Inondasyon 2011 yo te fè anpil dega nan kominote nou an, epi 

fanmi ak pwopriyetè biznis yo toujou ap rebati lavi yo. Non sèlman New York Works pral fè plis moun 

tounen nan travay, men tou l ap envesti anpil milyon dola nan rekonstwiksyon enfrastrikti kominote nou 

an. L ap ede nou repati resous enpòtan yo tou pou kontwole nenpòt tanpèt pidevan.” 

 

Senatè Et a, Tom O’Mara, di konsa, “Konsantrasyon ‘New York Work’ sou reparasyon ak modènizasyon 

baraj ak sistèm kontwòl inondasyon yo sou plan lokal reprezante yon lòt etap enpòtan pou relanse 

enfrastrikti jeneral pati nò New York. Efò relans sa a pou rebati wout ak pon, pak eta a epi, kounye a, 

enfrastrikti kontwòl lokal nou pou inondasyon pral kreye anpil djòb ak sipòte anpil kominote nou yo. Yon 

fwa a ankò, nou kontan tande angajman Gouvènè Cuomo ak sans ijans li pou kòmanse envestisman sa 

yo nan yon mannyè apwopriye pou kreye djòb. New York Works ap make yon diferans nan zòn Southern 

Tier ak Finger Lakes, ak toupatou nan pati nò eta a.” 

 

Manm Asanble Barbara Lifton di konsa, “Alòske souvni dènye inondasyon nan zòn nan toujou fre nan 

lespri nou, mwen kontan pou anonse plis pase $13 milyon dola nan nouvo finansman pou modènizasyon 

ak reparasyon sistèm kontwòl inondasyon nan vil Ithaca. Anplis sekirite pou zanmi ak vwazen nou yo, 

finansman sa a ap envesti nan kominote lokal nou yo, epitou l ap kreye anpil djòb.” 

 

Manm Asanble Donna Lupardo di konsa, “Ranfòsman baraj nou yo ak reparasyon sistèm kontwòl 

inondasyon nou yo enpòtan pou sante ak sekirite kominote nou yo. Mwen kontan anpil pou anonse plis 

pase $3 milyon dola nan finansman pou sipòte pwojè prevansyon inondasyon NY Works pou Vil 

Johnson, Vestal, Endicott, West Endicott ak Twin Orchards.” 

 

Bidjè a kontinye angajman Gouvènè a pou responsablite fiskal la pandan l ap kreye anpil djòb, ak bay 

jarèt pou kominote yo ki toupatou nan eta a. Li elimine yon defisi plizyè milyon dola san nouvo taks, frè 

oswa demagoji. Li limite ogmantasyon depans yo a de (2) pousan oswa pi piti pase sa pou yon dezyèm 

ane swivi, epitou li lanse Gwoup Travay NY Works pou envesti anpil milya dola pou rebati wout, pon, pak 

ak lòt enfrastrikti eta a, epitou li kreye anpil dizèn milye djòb. 

 

Bidjè a gen ladan pwogram enpòtan pou devlopman ekonomik ak pwogram pou transpò, refòm enpòtan 

pou fè gouvènman an vin pi efikas, ak mezi pou bay jarèt pou kominote yo ki toupatou nan eta a.  

 

Gwoup Travay NY Works  

 

Gwoup Travay NY Works ap kowòdone plan kapital nan tout 45 ajans ak otorite yo, l ap sipèvize 

envestisman ki nan pwojè yo ak aksè nan finansman, epitou l ap fasilite kreyasyon anpil ak yon pakèt djòb.  

 

Anvan pwogram NY Works la, pa gen plan detaye eta a pou $16 milya dola nan depans kapital anyèl yo 

45 ajans ak otorite eta a te fè. Nan kèk ka, ansanm avèk pwojè Port Authority, MTA ak Depatman 

Transpò, yo itilize anpil milya dola kontribiyab oswa lajan pasaje pou finanse plan transpò a nan menm 

zòn san kowòdinasyon ant ajans yo. Pou premye fwa, Gwoup Travay NY Works ap devlope yon plan 

enfrastrikti kapital kowòdone pami ajans yo ak otorite yo. Gwoup Travay la, ki fòme avèk dirijan nan 

finans, travay, planifikasyon ak transpò ap rekòmande chwa finansman pou pwojè ak metòd pou fasilite 

konstwiksyon nan enfrastrikti enpòtan.  

 

Gwoup Travay NY Works ap gen kenz (15) manm ladan. Gouvènè a ap deziyen nèf (9) nan manm yo, epi 

Lejislati a ap deziyen sis (6) lòt manm yo. Tout ajans ak otorite prensipal eta a ap patisipe nan yon 

konsèy aplikasyon pou kowòdone planifikasyon kapital la.  

 

Y ap afiche tout pwojè NY Works sou sitwèb la avèk vrè chanjman yo yon fason pou Nouyòkè yo kapab 

swiv pwogrè pwojè ki nan kominote yo. Y ap mete tout lis la anliy sou nan kèk jou k ap vini yo.  

Reparasyon Baraj ak Enfrastrikti Kontwòl Inondasyon nan New York  

 

Depatman Pwoteksyon Anviwònman eta a konsève 106 pwojè kontwòl inondasyon. Nan chif sa a, yo 

klase 91 kòm “pwojè ki akseptab sou plan minimòm” oswa “ki pa akseptab” dapre Army Corps of 

Engineers. Answit, DEC posede 577 baraj nan eta a. Sou kantite baraj DEC posede yo, enjenyè DEC yo 

klase omwen 24 baraj kòm estrikti danje ki “grav” ak “entèmedyè”, kote echèk reprezante menas grav 

pou lavi moun oswa domaj enpòtan nan pwopriyete. Finansman New York Works ap deziyen $102 

milyon dola, pou jwenn plis pase $100 milyon dola nan finansman ekivalan, pou repare estrikti ki la 

lontan yo ak estrikti ki pa bon yo. Kantite $102 milyon dola ap gen ladan $18,5 milyon dola pou repare 

baraj eta posede yo, $56 milyon dola pou fè antretyen sou enfrastrikti kontwòl inondasyon tankou dig, 

ak $27 milyon dola pou egzekite pwojè pou elimine danje sou lakòt la ak antretyen pou navigasyon sou 

bradmè, plis pase $100 milyon dola nan finansman ekivalan. 

 

Pwojè baraj ak kontwòl inondasyon NY Works nan Southern Tier prezante konsa: 

Non Pwojè a  Deskripsyon Pwojè a 
Depans Total pou 

Pwojè a 

Balsam Swamp Dam  Reparasyon Baraj Enpòtan $500.000 

Howard Jeffrey Dam  Reparasyon Baraj Enpòtan $500.000 

Jackson Pond Dam  Reparasyon Baraj Enpòtan $500.000 

Long Pond Dam  Reparasyon Baraj Enpòtan $500.000 

Nanticoke Creek Site 3 

Dam 
Reparasyon Baraj Enpòtan  $500.000 

Addison  Pwojè Kontwòl Inondasyon $266.000  

Avoca  Pwojè Kontwòl Inondasyon $230.000  

Bainbridge   Pwojè Kontwòl Inondasyon $144.000  

Bainbridge Section 14  Pwojè Kontwòl Inondasyon $30.000  

Beny  Pwojè Kontwòl Inondasyon $213.000  

Binghamton  Pwojè Kontwòl Inondasyon $1.913.000  

Conklin‐Kirkwood  Pwojè Kontwòl Inondasyon $25.000  

Corning & Painted Post  Pwojè Kontwòl Inondasyon $1.206.000  

East Branch  Pwojè Kontwòl Inondasyon $2.000 

Elmira  Pwojè Kontwòl Inondasyon $1.516.000  

Endicott  Pwojè Kontwòl Inondasyon $363.000  

Gang Mills  Pwojè Kontwòl Inondasyon $520.000  

Greene  Pwojè Kontwòl Inondasyon $414.000  

Hammondsport  Pwojè Kontwòl Inondasyon $65.000  

Hammondsport (C&S)  Pwojè Kontwòl Inondasyon $15.000  

Hornell  Pwojè Kontwòl Inondasyon $40.000  

Horseheads  Pwojè Kontwòl Inondasyon $15.000  

Ithaca  Pwojè Kontwòl Inondasyon $13.070.000  

Johnson City  Pwojè Kontwòl Inondasyon $720.000  

Lisle  Pwojè Kontwòl Inondasyon $152.000  

Montour Falls  Pwojè Kontwòl Inondasyon $144.000  

Nichols  Pwojè Kontwòl Inondasyon $143.000  

Norwich  Pwojè Kontwòl Inondasyon $75.000  

Owego  Pwojè Kontwòl Inondasyon $25.000  

Oxford  Pwojè Kontwòl Inondasyon $161.000  

Port Dickenson  Pwojè Kontwòl Inondasyon $345.000  

Sherburne  Pwojè Kontwòl Inondasyon $15.000  

Twin Orchards  Pwojè Kontwòl Inondasyon $113.000  

Vestal  Pwojè Kontwòl Inondasyon $1.580.000  

Watkins Glen  Pwojè Kontwòl Inondasyon $15.000  

West Endicott  Pwojè Kontwòl Inondasyon $235.000  

Whitney‐Point  Pwojè Kontwòl Inondasyon $463.000  

 
Total: $26.733.000 

 
 
 

### 

 

W ap jwenn lòt nouvèl nan sit wèb  www.governor.ny.gov 

Eta New York | Executive Chamber | press.office@exec.ny.gov | 518.474.8418 

 
 
 


